
   Çуллахи вутлă пĕлĕт йĕрет,

Хĕрсе кайнă асамлă çут пĕлĕт,

Юр пек шурă кăкру сан чĕтрет,

Ытамра вăл, ах, çылăхлă ĕмĕт...



Кам хăйсах вăратать шăплăха?

Аслати? Шăл йĕрет, тен, шуйттанĕ?

Алхасать тӳпере вут çăмха,

Тен, пире вăл курсассăн вăтанĕ?



Çăлтăрсен куççульне алласа

Тăранмарĕ тӳпе, тăранмарĕ.

Телее çурмаран пайласа

Çăтмахран çамрăк чун таврăнмарĕ...



Çуллахи вутлă пĕлĕт йĕрет,

Усала е ырра? Кам пĕлет-ши?

Ӳсĕр çилĕ вĕрет те вĕрет,

Ыранхи кун пире мĕн кĕтет-ши?

  